
NASIONALE SENIOR SERTIFIKAAT-EKSAMEN 
AANVULLINGSEKSAMEN – MAART 2018 

 
 
 

BESIGHEIDSTUDIES: VRAESTEL I 
 

Tyd: 2 uur 200 punte 
 

 
LEES ASSEBLIEF DIE VOLGENDE INSTRUKSIES NOUKEURIG DEUR 
 
1. Hierdie vraestel bestaan uit 11 bladsye en 'n Antwoordboekie van 7 bladsye (i-vii). 

Maak asseblief seker dat jou vraestel volledig is. 
 
2.  Haal die Antwoordboekie uit die middel van die vraestel en maak seker dit word 

ingedien. Maak ook seker jou eksamennommer is in die ruimte wat op die 
Antwoordboekie voorsien is, geskryf. 

 
3. Lees die vrae noukeurig deur. 
 
4. Alle vrae is verpligtend. 

Afdeling A (Vraag 1 tot 3) moet in die Antwoordboekie wat verskaf is, 
beantwoord word. 
Afdeling B (Vraag 4 tot 6) bestaan uit DRIE korter antwoordtipe vrae. In hierdie 
afdeling moet Vraag 4 in die Antwoordboekie wat voorsien is, beantwoord 
word. Vraag 5 en 6 moet in jou Antwoordboek beantwoord word. Dit word duidelik 
in die vraag aangedui. 

 
5. Demonstreer insig, waar van toepassing, wanneer vrae beantwoord word. Jy kan 

na enige kitskosbesigheid wat jy vanjaar bestudeer het, verwys. 
 
6. Beantwoord elke nuwe vraag op 'n nuwe bladsy. 
 
7. Nommer jou antwoorde soos wat die vrae op die vraestel genommer is. 
 
8. Jy word aangeraai om besondere aandag aan taalgebruik en die puntetoekenning 

te gee. 
 
9. Dit is in jou eie belang om leesbaar te skryf en jou werk netjies aan te bied. 

AFDELING A 
 
Beantwoord al die vrae in hierdie afdeling in die Antwoordboekie wat 
voorsien is. 
 
VRAAG 1 
 
Dui die mees korrekte antwoord aan deur die letter van die alternatief wat jy gekies 
het in die ruimte te skryf wat voorsien is in die Antwoordboekie wat verskaf is. 
 
1.1 Watter een van die volgende is nie 'n element van Porter se Vyfkragtemodel 

nie? 
 
A Opleiding en vaardigheidsontwikkeling 
B Die invloed van verskaffers 
C Beskikbaarheid van substituutprodukte 
D  Die mag van kopers 
 

1.2 'n ... -strategie is wanneer twee of meer kitskosfranchises 'n ooreenkoms 
aangaan om hulpbronne te kombineer om die funksionering van albei 
besighede te verbeter. 
 
A likwidasie 
B ontdoening 
C gesamentlike onderneming 
D  gemiddelde randkoste 
 

1.3 Die vermoë van 'n franchisegewer om besluite te neem volgens 'n stel reëls 
wat bekend is en deur franchisenemers verstaan word, wys ... aan die kant 
van die franchisegewer. 
 
A differensiasietaktieke 
B uithouvermoë 
C motivering 
D  deursigtigheid 

 
1.4 Die doel van die Wet op Gelyke Indiensname is om ...  

 
A die ongelykhede van die verlede deur regstellende aksie reg te stel. 
B leerderskappe in te stel om beroepsleer te versterk. 
C korttermynverligting aan werkers te verskaf wanneer hulle werkloos is. 
D  werkers wat in die werkplek beseer is, in staat te stel om vergoeding 

te eis. 
 

1.5 'n Voordeel van 'n demokratiese leierskapstyl kan wees dat ... 
 

A werkers vrye teuels het wanneer take afgehandel word. 
B werkers aan die besluitnemingsproses kan deelneem. 
C die bestuurder die benadering volgens die eise van die situasie 

aanpas. 
D  die leier werkers bemagtig deur sy/haar charismatiese persoonlikheid. 

1.6 'n Verlies as gevolg van ... is gewoonlik 'n voorbeeld van 'n versekerbare 
risiko. 
 
A 'n nuwe tegnologiese uitvinding 
B inflasie 
C stormskade aan die franchise 
D  insolvensie van 'n franchisebestuurder 
 

1.7 Skadeloosstelling wat met 'n versekeringspolis gepaardgaan, verwys na ... 
 
 A die vermoë om die polis aan 'n krediteur as aanvullende sekuriteit oor 

te teken. 
 B 'n situasie waar 'n bate onderverseker was. 
 C die polishouer wat in dieselfde finansiële posisie geplaas word as 

voor die risiko plaasgevind het. 
D  die versekeringsmaatskappy wat die regstreekse oorsaak van 'n 

verlies vasstel en nie 'n sekondêre gebeurtenis nie. 
 

1.8 ... is wanneer 'n werknemer onetiese gedrag van sy/haar bestuurder onthul. 
 

A Binnehandel 
 B Verklikking 
 C Delegering 
 D  Smokkelary 

 
1.9 Watter een van die volgende is nie deel van mannekragbeplanning nie? 
 
 A Om die getal werknemers te beraam. 
 B Om te bereken wanneer die werknemers nodig sal wees. 
 C Om die vaardighede vas stel wat werknemers moet hê. 
 D  Om salarisverhogings met 'n vakbond te onderhandel. 
 
1.10 'n Nadeel vir 'n franchise wanneer werkers piketteer, kan wees ...  
 
 A dat vakbonde meer bedingingsmag in loononderhandelings kry. 

B die verlies van klante omdat die pikettering dit ongerieflik maak om 
die franchise te gebruik. 

 C skade aan die reputasie van die franchise. 
 D  Al die bogenoemde. 
    [20] 

VRAAG 2 
 
Kies die mees korrekte antwoord vir die volgende stellings/verduidelikings uit die 
moontlike terme/woorde wat in die Besigheidstudieswoordeboek hieronder verskaf 
is. Skryf die mees korrekte antwoord langs die nommer neer wat in die 
Antwoordboekie verskaf is. 
 
LET WEL: Daar is slegs een korrekte antwoord vir elke stelling. 
 

Woordeboek vir Besigheidstudies 
 
 
 
 
 
 
 
 
 
 
 
 
2.1 'n Bestaande handelsmerk word as 'n platform gebruik om 'n produk in 'n 

onverwante mark bekend te stel. 
 
2.2 Hierdie proses word gebruik om alle nuwe werknemers te help om so gou 

as moontlik produktiewe rolspelers in die franchise te word. 
 
2.3 'n Kredietbrief wat Famous Brands Bpk. verkoop om geleende kapitaal te 

verkry. 
 
2.4 'n Spesifikasieklousule in 'n versekeringspolis dat dit die verantwoordelik-

heid van die versekerde is om hierdie gedeelte te betaal. 
 
2.5 'n Werker wat entrepreneurseienskappe kombineer met besigheids-

hulpbronne om innoverende idees in wins te omskep. 
 
2.6 'n Direkteur wys 'n kontantbonus van die hand, omdat die maatskappy 'n 

verlies gely het. 
 
2.7 'n Fokuspunt van die Balanstelkaart wat inligting en menskapitaal gebruik 

om waarde tot die besigheid te voeg. 
 
2.8 Hierdie bemarkingsbeleid oorweeg wat die teikenmark bereid is om vir die 

produk te betaal. 
 
2.9 Meet die korttermynlikiditeit van 'n besigheid. 
 
2.10 'n Tipe staking waar werkers steeds werk, maar doelbewus die tempo van 

produktiwiteit verminder. 
    [20] 
  

Vuurproef Aweryklousule Handelsmerkuitbreiding 

Handelsmerkrekking Skuldbrief Pikettering 

Bybetaling Leer en groei Induksie 

Intrapreneur  Integriteit Sloer 

Entrepreneur Solvensie Prysbepaling 

VRAAG 3 
 
Elk van die volgende stellings is ONVOLLEDIG. 
 
Skryf slegs die korrekte ontbrekende woord/term in die Antwoordboekie wat 
voorsien is. 
 
3.1 _____________ is wanneer 'n franchise wettige maniere gebruik om minder 

belasting aan die inkomste-owerhede te betaal. 
 
3.2 'n Franchisegewer wat bewus is van die uitwerking wat Groot Brittanje se 

besluit om uit die Europese Unie te onttrek het, toon 'n _____________ 
bevoegdheid. 

 
3.3 Wanneer 'n organisasie universiteitstudente gebruik om vakatures te vul, 

gebruik hulle _____________ werwing. 
 
3.4 'n Werker wat nie meer sy/haar pligte as gevolg van swak gesondheid kan 

nakom nie, kan op grond van _____________ ontslaan word.  
 
3.5 'n _____________ word gebruik om die voordele te bereken van aktiwiteite 

waar insette in uitsette omskep word, wat tot 'n besluit kan lei om aktiwiteite 
uit te kontrakteer wat nie deel van die kernbesigheid is nie. 

 
    [10] 
 

50 punte 

AFDELING B 
 
VRAAG 4 
 
Beantwoord hierdie vraag in die Antwoordboekie wat voorsien is. 
 
4.1 Beantwoord die vrae in die volgende skematiese diagram deur jou antwoord 

langs die vraagnommer in die Antwoordboekie wat voorsien is, te skryf. 
 
 

 4.1.1 Verduidelik EEN voordeel van Totale Gehalte-
bestuur in 'n besigheid. (2) 

 
 
 4.1.2 Omskryf die term normstelling in die konteks 

van prestasiebestuur in 'n kitskosfranchise. (2) 
 
 
 4.1.3 Beskryf met behulp van 'n voorbeeld hoe die 

kliëntperspektief van die Balanstelkaart gebruik 
kan word om die prestasie van 'n franchise te 
verbeter. (3) 

 
 
 4.1.4 Bespreek hoe 'n franchisegewer se opbrengs 

op belegging as 'n maatstaf vir prestasie 

gebruik kan word 
netto wins

(  × 100)
eie kapitaal

. (3) 

 
 
 
4.2 Verwys na die volgende akroniem en beantwoord die vraag in die ruimte 

wat voorsien is in die Antwoordboekie wat verskaf is. 
 
 
 
 
 
 
 
 
 
 Vir hierdie deel van die akroniem moet jy: 
 
 (i) Identifiseer wat die letter voorstel; en 
 
 (ii) Elk van die betrokke prosesse bespreek. (9) 
 
 
 
  

Prestasie-
bestuur in 'n 

kitskos-

franchise 

 

 

 

 

V 
4.2.1 

B 
4.2.2 

A 
4.2.3 

K 

 



NASIONALE SENIOR SERTIFIKAAT: BESIGHEIDSTUDIES: VRAESTEL I – AANVULLINGSEKSAMEN Bladsy 7 van 11 
 

IEB Copyright © 2018 BLAAI ASSEBLIEF OM 

4.3 Beantwoord die vrae in die volgende skematiese diagram deur jou antwoord 
langs die vraagnommer in die Antwoordboekie wat voorsien is, te skryf. 

 
 
 4.3.2 Bespreek TWEE strategieë  
  om die uitdaging wat in 

Vraag 4.3.1 genoem is, te 
oorkom. 

   (4) 
 
 

 
 

 4.3.4 Beskryf 'n strategie 
om die uitdaging wat 
in Vraag 4.3.3 genoem 
is, te oorkom. 

 (2) 
 
 

 
 
 
 

 4.3.5 Beskryf die Hulpbrongebaseerde Benadering as 'n tegniek om 
uitdagings te hanteer waarvoor 'n kitskosfranchise te staan kan kom. (4) 

 
 
4.4 Beantwoord die vrae in die volgende skematiese diagram deur jou antwoord 

langs die vraagnommer in die Antwoordboekie wat voorsien is, te skryf. 
 
 
 
 
 
 
 
 
 
 
 
 
 
 
 
 
  

Die Bemarkingsfunksie in 'n kitskosfranchise 

4.4.1 
Lys VIER faktore wat 
die koopbesluit van 

klante vanuit 'n 
bemarkingsperspektief 

kan beïnvloed. 
(4) 

4.4.2 
Bespreek hoekom die 
bemarkingsbeleid van 
"persone" belangrik vir 

'n kitskosfranchise 
is. 

(3) 

4.4.3 
Bespreek TWEE 

voordele van 
franchises vanuit  die 

franchisenemer se 
oogpunt. 

(4) 

4.3.1 Beskryf 'n interne 
uitdaging waarvoor 'n 
kitskosfranchise te 
staan kan kom. 

(2) 

4.3.3 Bespreek die 
vlak van 
mededinging 
as 'n uitdaging 
waarvoor 
kitskos-
franchises te 
staan kom. 

(3) 

 

 

Mikro-, 
mark- en 
makro-

ontleding 
van 'n 

kitskos-

omgewing 

4.5 Wanneer 'n nuwe McDonald's franchise in Suid-Afrika oopmaak, is dit 
algemene praktyk om 'n Amerikaanse verteenwoordiger toe te laat om te 
kom raad gee oor sekere bestuurskwessies. Dit skep soms ongelukkigheid 
en wantroue by die plaaslike bestuurders en werknemers teenoor die 
buitelandse verteenwoordiger. 

 

 Met behulp van EEN kreatiewe probleemoplossingstegniek moet jy: 

 Die probleemoplossingstegniek wat jy gekies het, noem; 

 Die probleem waarvoor McDonald's se kitskosfranchises te staan kom, 
ontleed; en 

 'n Oplossing vir die probleem voorstel. (5) 
    [50] 
 
Beantwoord Vraag 5 en 6 in jou Antwoordboek. 
 

Onthou om die puntetoekenning as 'n riglyn vir die lengte van jou antwoorde 
te gebruik. 
 

VRAAG 5 
 

5.1 Verwys na die volgende uittreksel, waar van toepassing, wanneer die 
volgende vrae beantwoord word. 

 
 

Kentucky Fried Chicken (KFC) se markposisionering 

 KFC se produk beklee 'n duidelike, kenmerkende en gewenste plek met 
betrekking tot "mededingende produkte in die gedagtes van die teiken-
verbruiker"; 

 KFC kry terugvoering van die klant ten einde die klant-eise te verstaan en dan 
verbeterings in daardie produkte aan te bring; 

 KFC fokus op suiwer en vars voedsel om 'n bepaalde en duidelike posisie in 
die gedagtes van klante te skep; 

 KFC het 'n sterk handelsnaam wat 'n leier in die mark van gebraaide hoender is. 
 

 [Aangepas uit: <http://www.slideshare.net/gulam21gaus/kfc-marketing-strategies> 
 (Toegang: Feb. 2017)] 

 

 5.1.1 Gee 'n voorbeeld van 'n "mededingende produk" in die gedagtes van 
KFC se teikenverbruikers. (1) 

 

 5.1.2 Beskryf, met behulp van 'n voorbeeld, die belangrikheid van KFC se 
produkbeleid om te verseker dat die franchise 'n mededingende 
voordeel in die kitskossektor het. (4) 

 

 5.1.3 Bespreek, vanuit 'n bemarkingsoogpunt, die voordele vir KFC wat 'n 
sterk handelsmerk inhou.  (4) 

 

 5.1.4 Lys en bespreek DRIE faktore wat belangrik is wanneer KFC besluit 
om handelsmerkwaarde te skep. (9) 

 5.1.5 Bespreek hoe die KFC-bemarkingsafdeling klantterugvoering kan 
gebruik om die gehalte van sy prestasie te verbeter. Gebruik 'n 
voorbeeld om jou antwoord te illustreer. (4) 

 

 5.1.6 Kitskosfranchises kry dikwels swak publisiteit op sosialemedia-
platforms. Beskryf hoe 'n franchisegewer swak publisiteit doeltreffend 
kan hanteer. (3) 

 

5.2 Bestudeer die volgende grafiek en beantwoord dan die vrae wat volg. 
 

 
  [Aangepas uit: <http://www.google.co.za.share.price.taste.holdings> 
  (Toegang: Feb. 2017)] 

 

 5.2.1 Teen watter prys het Taste Beherend Bpk. se aandele in 2017 
verhandel? (1) 

 

 5.2.2 Beskryf EEN moontlike rede vir die daling in die aandeleprys van 
2016 tot 2017. (1) 

 

 5.2.3 Vergelyk en bespreek die risikofaktor tussen 'n belegging in ekwiteite 
en 'n belegging in 'n vaste deposito. (4) 

 

5.3 5.3.1 Beskryf, met verskillende voorbeelde vir elk, TWEE vaardighede 
waaroor 'n franchisenemer moet beskik wanneer uitdagings waarvoor 
'n kitskosfranchise te staan kom, bestuur word.  (6) 

 

 5.3.2 Beskryf die moontlike rol van SETA's wanneer 'n franchise op 
vaardigheidsopleiding besluit. (3) 

 

 5.3.3 Bespreek moontlike negatiewe implikasies van die Wet op 
Vaardigheidsontwikkeling. (4) 

 

5.4 Bespreek hoekom dit belangrik vir 'n kitskosfranchise is om dissiplinêre en 
grieweprosedures in die werkplek te hê. (6) 

    [50] 

Taste Beherend Beperk 
se voedselhandelsmerke 
is strategies oor 'n 
gediversifiseerde 
portefeulje versprei. 
Die handelsmerke sluit 
Starbucks Coffee, 
Domino's Pizza, Scooters 
Pizza, St Elmo's, Maxi's, 
The Fish & Chip Co en 
Zebro's Chicken in.  

 Ongeveer 576 000 resultate (0,65 sekondes) 

 
Taste Beherend Beperk 
JSE: TAS – 13 Feb, 17:00 SAST 
 

  194,00ZAC    4,00 (2,11%) 

       
 1 dag         5 dae     1 maand  3 maande   1 jaar        5 jare          maks. 

 
500 
 

400 
 

300 
 

200 
 

100 

 Begin 185,00 
Hoog 194,00 
Laag 185,00 

 
Markkap 734,43M 
P/V verhouding – 
Div.-opbrengs – 

2013              2014             2015              2016              2017 

 
TASTE BEHEREND BEPERK [JSE: TAS] – AANDEELPRYS – JSE TAS … 

VRAAG 6 

 
6.1  Verwys na die volgende uittreksel, waar van toepassing, wanneer die 

volgende vrae beantwoord word. 
 

 

Beheer- en volhoubaarheidshoogtepunte 
 
Spur Korporasie is verbind tot die beginsels van BGSEB. Die groep is van mening 
dat Suid-Afrika se langtermynsukses uiters afhanklik van transformasie is. Die 
groep se transformasie-inisiatiewe ondersteun die ontwikkeling van voorheen 
benadeelde individue by franchises en Spur se streekskantore, en is 'n belangrike 
manier om aandag aan gemeenskapsvolhoubaarheid te gee.  
 
Spur Korporasie ondersteun die gebruik van volhoubaarheidsverslagdoening om 
meer volhoubaar te word en tot volhoubare ontwikkeling by te dra, en om 
sodoende die vereistes van Driedubbele Verslagdoening op 'n etiese wyse te 
kombineer. 
 

 [Aangepas uit: <http://www.spurcorporation.com/governance-sustainability/overview/> 
 (Toegang: Feb. 2017)] 

 
 6.1.1 Noem die doel van die Wet op BGSEB. (2) 
 
 6.1.2 Lys en beskryf DRIE van die BGSEB-pilare. (9) 
 
 6.1.3 Beskryf die positiewe implikasies van die Wet op BGSEB. (3) 
 
 6.1.4 Beskryf EEN oogmerk van die JSE se Sosiale Verantwoordelikheids-

indeks (JSE SVI). (2) 
 
 6.1.5 Verduidelik, met behulp van voorbeelde, hoe 'n kitskosfranchise aan 

die vereistes van Driedubbele of Geïntegreerde Verslagdoening kan 
voldoen. (9) 

 

6.2 
 

"Die Algemene Bestuursfunksie in 'n kitskosbesigheid werk nooit in isolasie nie, 
maar is eerder 'n interaktiewe funksie wat sigbaar in al die ander besigheids-
funksies is, vanaf aankope, menskapitaal en administrasie tot bemarking." 
 

 [Aangepas uit: Kevin Hedderwick, voormalige HUB van Famous Brands Bpk. 
 <www.famousbrands.co.za> (Toegang: Feb. 2017)] 
 
 Lewer kommentaar oor die geldigheid van hierdie stelling. Gebruik 

voorbeelde uit die kitskossektor om jou opmerkings te ondersteun. (6) 

6.3 Beskryf deur 'n ander strategie in elke geval te gebruik, hoe 'n franchise die 
volgende etiese kwessies kan hanteer: 

 
6.3.1 'n Kelnerin ontvang onvanpaste opmerkings van haar manlike 

kollegas. (2) 
 
6.3.2 'n Intrapreneur in 'n kitskosfranchise begin sy eie restaurant en 

gebruik die hulpbronne van die kitskosfranchise. (2) 
 
6.3.3 'n Inspekteur is bereid om nie-voldoening aan Gesondheid- en 

Veiligheidsregulasies oor die hoof te sien, indien die franchise 'n 
bedrag geld in die inspekteur se private bankrekening betaal.  (2) 

 
6.4 6.4.1 Bespreek die voordele om interne werwing te gebruik wanneer 

kombuispersoneel vir 'n kitskosbesigheid gevind moet word.  (3) 
 
 6.4.2 Verduidelik hoekom dit vir 'n franchise belangrik is om 'n 

retensiebeleid in hul besigheid te hê. (2) 
 
 6.4.3 Evalueer waarom dit belangrik is om werkstandaarde aan jou 

werkers in 'n kitskosbesigheid te kommunikeer. (3) 
 
6.5   Die Suid-Afrikaanse regering dink 

daaraan om "suikerbelasting" 
bekend te stel, wat implikasies vir 
die kitskossektor sal hê. 

 
   Lewer kommentaar oor die 

bekendstelling van die "suiker-
belasting" en sê hoe kitskos-
franchises behoort te reageer. (5) 

 
 
 
 
 
 
 

 [Bron: <http://healthyeye.co.za/?m=201504> 
 (Toegang: Feb. 2017)] 
    [50] 
 

150 punte 

 
    Totaal: 200 punte 
 
 
 


